
					Kaca iki durung katitiwaca
ꦢꦩꦼꦭ꧀ꦦꦿꦺꦴꦥꦒꦤ꧀ꦝꦶꦱ꧀ꦲꦶꦁꦨꦠꦮꦶꦱꦲꦭꦗꦼꦁꦏꦏꦶꦤ꧀ꦠꦸꦤ꧀ꦤꦏꦼꦤ꧀ꦮꦁꦱꦸꦭ꧀ꦝꦠꦼꦁꦤꦒꦫꦶꦤꦶꦥꦸꦤ꧀꧈ꦏꦧꦂꦫꦶꦥꦸꦤ꧀ꦱꦉꦁꦢꦸꦩꦸꦒꦶꦲꦶꦁꦡꦶꦪꦺꦴꦁꦏꦺꦴꦏ꧀ꦭꦗꦼꦁꦥꦶꦤꦼꦗꦃꦲꦤ꧀꧈ꦢꦺꦤꦺꦧꦧ꧀ꦲꦁꦒꦺꦤꦺꦧꦺꦴꦁꦱꦡꦶꦪꦺꦴꦁꦲ꧀ꦮꦲꦶꦁꦨꦠꦮꦶꦱꦩꦶꦲꦔꦼꦩ꧀ꦥꦭ꧀ꦭꦏꦼꦤ꧀ꦲꦂꦠꦠꦸꦩꦿꦥ꧀ꦏꦥꦼꦂꦭꦸꦮꦤ꧀ꦤꦶꦥꦸꦤ꧀ꦡꦶꦪꦺꦴꦁꦏꦺꦴꦏ꧀꧈ꦏꦢꦺꦴꦱ꧀ꦏꦢꦺꦴꦱ꧀ꦱꦩꦁꦏꦺꦱꦩ꧀ꦥꦸꦤ꧀ꦧꦺꦴꦠꦼꦤ꧀ꦢꦶꦥꦸꦤ꧀ꦥꦽꦢꦸꦭꦶꦩꦭꦶꦃ꧉

꧋ꦱꦏꦶꦁꦔꦪꦺꦴꦒꦾꦏꦂꦠꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦲꦶꦁꦥꦏꦂꦪꦤ꧀ꦏꦱꦸꦭ꧀ꦠꦤ꧀ꦤꦤ꧀ꦱꦭꦗꦼꦁꦔꦶꦥꦸꦤ꧀ꦱꦱꦒꦼꦢ꧀ꦱꦒꦼꦢ꧀ꦧꦝꦺꦔꦁꦒꦺꦥꦸꦁꦒꦮꦥꦿꦶꦧꦸꦩꦶ꧈ꦭꦁꦏꦸꦁꦩꦭꦶꦃꦠꦸꦩꦿꦥ꧀ꦥꦁꦏꦠ꧀ꦎꦥ꧀ꦱꦶꦃꦠꦼꦂ꧉

꧋ꦢꦺꦫꦺꦁꦢꦔꦸꦥꦸꦤꦶꦏ꧈ꦥꦸꦭꦶꦱꦶꦲꦶꦁꦨꦠꦮꦶꦚꦼꦥꦼꦁꦱꦠꦸꦁꦒꦶꦭ꧀ꦭꦶꦁꦠꦶꦪꦁꦧꦺꦴꦁꦱꦡꦶꦪꦺꦴꦁꦲ꧀ꦮ꧈ꦲꦩꦂꦒꦶꦚꦢꦺꦧꦸꦏꦸꦧꦸꦏꦸꦲꦶꦁꦏꦁꦚꦫꦶꦪꦺꦴꦱ꧀ꦱꦏꦼꦤ꧀ꦭꦩ꧀ꦥꦃꦭꦩ꧀ꦥꦃꦲꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ꦏꦺꦴꦩ꧀ꦩꦸꦤꦶꦱ꧀ꦲꦶꦁꦤꦒꦫꦶꦡꦶꦪꦺꦴꦁꦏꦺꦴꦏ꧀꧈ꦱꦢꦪꦢꦼꦢꦒꦁꦔꦤ꧀ꦤꦶꦥꦸꦤ꧀ꦏꦫꦩ꧀ꦥꦱ꧀ꦲꦶꦁꦥꦸꦭꦶꦱꦶ꧉

꧋ꦱꦊꦧꦼꦠ꧀ꦠꦶꦥꦸꦤ꧀ꦠꦲꦸꦤ꧀ꦥꦸꦤꦶꦏ꧈ꦏꦸꦂꦱꦸꦱ꧀ꦏꦝꦱ꧀ꦠꦼꦂꦲꦶꦁꦨꦤ꧀ꦝꦸꦁꦧꦝꦺꦤꦩ꧀ꦥꦶꦩꦸꦫꦶꦢ꧀ꦲꦺꦁꦒꦭ꧀ꦕꦕꦃꦲꦶꦥꦸꦤ꧀ 6꧈ꦮꦸꦱꦤꦲꦶꦁꦏꦁꦤꦼꦝꦢꦢꦺꦴꦱ꧀ꦩꦸꦫꦶꦢ꧀ꦏꦶꦫꦁꦭꦁꦏꦸꦁꦮꦺꦴꦤ꧀ꦠꦼꦤ꧀ꦭꦫꦺ 100꧉

꧋ꦱꦼꦫꦠ꧀ꦏꦧꦂ A.I.D ꦩꦶꦉꦁꦥꦮꦂꦠꦺꦴꦱ꧀꧈ꦧꦶꦭꦶꦃꦥꦏꦂꦪꦤ꧀ S.S. ꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦥꦿꦤꦠꦤ꧀ꦲꦺꦁꦒꦭ꧀ꦠꦸꦩꦿꦥ꧀ꦥꦫꦥꦸꦁꦒꦮ S.S. ꦲꦶꦁꦏꦁꦱꦩ꧀ꦥꦸꦤ꧀ꦥꦺꦤ꧀ꦱꦶꦪꦸꦤ꧀꧉ꦏꦭꦫꦸꦩꦶꦪꦶꦤ꧀ꦥꦸꦁꦒꦮ S.S. ꦲꦶꦁꦏꦁꦱꦩ꧀ꦥꦸꦤ꧀ꦥꦺꦤ꧀ꦱꦶꦪꦸꦤ꧀ꦥꦸꦤꦶꦏꦤꦩꦸꦁꦱꦒꦼꦢ꧀ꦲꦁꦱꦭ꧀ꦥꦿꦺꦏꦂꦠ꧀ 2 ꦲꦶꦗꦶ꧈ꦏꦁꦒꦺꦏꦏꦺꦱꦃꦲꦤ꧀ꦏꦸꦭꦮꦂꦒꦤꦶꦥꦸꦤ꧀ꦤꦸꦩ꧀ꦥꦏ꧀ꦱꦼꦥꦸꦂꦏꦤ꧀ꦛꦶꦊꦭꦲꦤ꧀ꦤꦤ꧀꧈ꦱꦩꦁꦏꦺꦠꦶꦠꦶꦪꦁꦮꦲꦸꦱꦒꦼꦢ꧀ꦱꦩꦶꦲꦁꦱꦭ꧀ꦥꦿꦺꦏꦉꦠ꧀ 3꧉

꧋ꦩꦶꦠꦸꦫꦸꦠ꧀ꦥꦮꦂꦠꦺꦴꦱ꧀ꦱꦏꦶꦁꦲꦶꦗꦱ꧀ꦝꦠꦼꦁꦱꦭꦃꦱꦠꦸꦁꦒꦶꦭ꧀ꦭꦶꦁꦭꦶꦢ꧀ꦲꦸꦥ꧀ꦧꦼꦱ꧀ꦠꦶꦂꦫꦶꦁꦥꦏꦼꦩ꧀ꦥꦭ꧀ꦭꦤ꧀ꦩꦸꦃꦲꦩꦢꦶꦪꦃꦢꦺꦫꦺꦁꦢꦔꦸꦥꦸꦤꦶꦏꦱꦪꦼꦏ꧀ꦠꦺꦴꦱ꧀ꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦏꦺꦴꦁꦒꦿꦺꦱ꧀ꦥꦏꦼꦩ꧀ꦥꦭ꧀ꦭꦤ꧀꧈ꦩꦸꦏ꧀ꦠꦩꦂꦄꦭꦩ꧀ꦆꦱ꧀ꦭꦩꦶ꧈ꦩꦼꦁꦒꦃꦩꦶꦠꦸꦫꦸꦠ꧀ꦥꦸꦠꦸꦱ꧀ꦱꦤꦶꦁꦏꦺꦴꦁꦒꦿꦺꦱ꧀ꦮꦲꦸ꧈ꦥꦏꦼꦩ꧀ꦥꦭ꧀ꦭꦤ꧀ꦩꦸꦏ꧀ꦠꦩꦂꦄꦭꦩ꧀ꦆꦱ꧀ꦭꦩꦶꦧꦝꦺꦏꦧꦶꦧꦂꦫꦏꦼꦤ꧀꧈ꦲꦶꦁꦒꦶꦃꦥꦸꦤꦶꦏꦗꦭꦂꦫꦤ꧀ꦱꦁꦦꦿꦧꦸꦆꦧ꧀ꦤꦸꦯꦲꦺꦴꦢ꧀ꦧꦺꦴꦠꦼꦤ꧀ꦱꦫꦸꦗꦸꦏ꧀ꦏꦭꦶꦪꦤ꧀ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ꦩꦸꦏ꧀ꦠꦩꦂꦮꦲꦸ꧉ꦲꦶꦁꦱꦏꦮꦶꦠ꧀ꦗꦭꦂꦫꦤ꧀ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦏꦺꦴꦁꦒꦿꦺꦱ꧀ꦆꦱ꧀ꦭꦩ꧀ꦱꦧꦼꦤ꧀ꦠꦲꦸꦤ꧀ꦠꦲꦸꦤ꧀ꦤꦶꦥꦸꦤ꧀꧈ꦥꦸꦤꦶꦏꦏꦂꦱꦤꦶꦥꦸꦤ꧀ꦱꦁꦦꦿꦧꦸꦆꦧ꧀ꦤꦸꦯꦲꦺꦴꦢ꧀꧈ꦱꦸꦥꦢꦺꦴꦱ꧀ꦏꦲꦸꦩ꧀ꦆꦱ꧀ꦭꦩ꧀ꦱꦲꦶꦤ꧀ꦢꦼꦁꦔꦶꦁꦧꦮꦤꦱꦒꦼꦢ꧀ꦢꦫꦸꦏꦸꦤ꧀ꦭꦤ꧀ꦒꦸꦪꦸꦧ꧀꧉ꦲꦤꦔꦶꦁꦠꦼꦠꦺꦭꦲꦶꦁꦱꦊꦧꦼꦠ꧀ꦠꦶꦁꦏꦺꦴꦁꦒꦿꦺꦱ꧀ꦠꦤ꧀ꦱꦃꦠꦸꦮꦸꦃꦥꦥꦧꦼꦤ꧀ꦤꦤ꧀ꦲꦶꦁꦏꦁꦱꦸꦩꦼꦔꦶꦠ꧀꧈ꦗꦭꦫꦤ꧀ꦏꦛꦃꦠꦶꦠꦶꦪꦁꦲꦶꦁꦏꦁꦮꦺꦴꦤ꧀ꦠꦼꦤ꧀ꦲꦶꦁꦔꦿꦶꦏꦸꦱꦩꦶꦲꦔꦽꦩ꧀ꦧꦒ꧀ꦧꦧ꧀ꦧꦧ꧀ꦲꦶꦁꦏꦁꦒꦼꦒꦪꦸꦠ꧀ꦠꦤ꧀ꦏꦭꦶꦪꦤ꧀ꦥꦺꦴꦭꦶꦠꦶꦏ꧀꧉

꧋ꦠꦸꦩꦿꦥ꧀ꦲꦚꦲꦺꦑꦏꦼꦤ꧀ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦫꦗꦏꦪꦲꦶꦁꦏꦼꦝꦸꦲꦶꦁꦏꦁꦱꦶꦱꦶꦃꦏꦶꦢꦸꦭ꧀꧈ꦲꦶꦁꦏꦧꦸꦥꦠꦶꦲꦶꦁꦏꦫꦔꦚꦂꦱꦲꦥꦢꦸꦏꦠꦸꦮꦤ꧀ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦦꦸꦂꦮꦉꦗ꧈ꦏꦭꦠꦁꦒꦭ꧀ 3 ꦗꦸꦤꦶꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦠꦶꦤ꧀ꦢꦏ꧀ꦝꦠꦼꦁꦯꦸꦩ꧀ꦧꦮꦃ꧉ꦮꦺꦴꦤ꧀ꦠꦼꦤ꧀ꦲꦶꦁꦔꦿꦶꦏꦥꦿꦶꦪꦒꦸꦁꦏꦏꦭꦶꦃꦮꦲꦸꦩꦸꦤ꧀ꦝꦸꦠ꧀ꦏꦥꦭ꧀ꦲꦺꦱ꧀ꦠꦿꦶꦕꦕꦃꦲꦶꦥꦸꦤ꧀ 115꧈ꦏꦥꦭ꧀ꦗꦊꦂ 52꧉

꧋ꦩꦶꦠꦸꦫꦸꦠ꧀ꦥꦮꦂꦠꦺꦴꦱ꧀꧈ Aneta ꦲꦶꦁꦏꦁꦧꦸꦥꦠꦶꦲꦶꦁ ꦨꦤ꧀ꦝꦸꦁꦲꦁꦱꦭ꧀ꦥꦼꦂꦭꦺꦴꦥ꧀ꦭꦩꦶꦤꦶꦥꦸꦤ꧀ꦱꦠꦲꦸꦤ꧀꧈ꦥꦽꦭꦸꦏꦁꦒꦺꦠꦶꦤ꧀ꦢꦏ꧀ꦏꦤ꧀ꦝꦠꦼꦁꦤꦒꦫꦶꦮꦭꦤ꧀ꦢꦶ꧈ꦮꦺꦴꦤ꧀ꦠꦼꦤ꧀ꦲꦶꦁꦔꦿꦶꦏꦲꦶꦁꦏꦁꦧꦸꦥꦠꦶꦮꦲꦸꦧꦝꦺꦲꦚꦶꦤꦲꦸꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦥꦁꦒꦼꦱꦁꦔꦤ꧀꧈ꦠꦼꦠꦤꦺꦤ꧀꧈ꦥꦩꦸꦭꦱ꧀ꦱꦂꦫꦤ꧀ꦤꦶꦥꦸꦤ꧀ꦫꦗꦏꦪ꧈ꦩꦶꦱꦪꦲꦸꦭꦩ꧀ꦠꦺꦴꦪꦭꦤ꧀ꦱꦩꦶꦤꦶꦥꦸꦤ꧀꧈ꦠꦸꦩꦿꦥ꧀ꦏꦥꦼꦂꦭꦸꦮꦤ꧀ꦏꦱ꧀ꦧꦸꦠ꧀ꦢꦺꦤꦶꦁꦩꦶꦤꦶꦱ꧀ꦠꦼꦂꦗꦗꦃꦲꦤ꧀ꦲꦶꦁꦏꦁꦧꦸꦥꦠꦶꦧꦝꦺꦏꦥꦫꦶꦁꦔꦤ꧀ꦠꦶꦪꦁꦲꦶꦁꦏꦁꦏꦮꦮꦶꦧꦏ꧀ꦏꦼꦤ꧀ꦲꦤꦼꦢꦃꦤꦼꦢꦃꦲꦏꦼꦤ꧀꧉

꧋ꦱꦏꦶꦁꦯꦸꦫꦧꦪꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦧꦺꦴꦠꦼꦤ꧀ꦢꦔꦸꦩꦭꦶꦃꦥꦔꦢꦶꦭ꧀ꦭꦤ꧀ꦭꦤ꧀ꦢꦿꦢ꧀ꦲꦶꦁꦔꦿꦶꦏꦧꦝꦺꦩꦿꦶꦏ꧀ꦱꦥꦿꦏꦮꦶꦱ꧀ꦱꦶꦥꦸꦤ꧀ꦱꦠꦸꦁꦒꦶꦭ꧀ꦭꦶꦁꦧꦺꦴꦁꦱꦡꦶꦪꦺꦴꦁꦲ꧀ꦮ꧈ꦲꦶꦁꦏꦁꦏꦢꦏ꧀ꦮꦲꦤ꧀ꦢꦒꦁꦠꦶꦪꦁꦲꦺꦱ꧀ꦠꦿꦶꦱꦲꦥꦿꦮꦤ꧀꧉ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦠꦶꦪꦁꦥꦸꦤꦶꦏꦤꦩꦸꦁꦢꦢꦺꦴꦱ꧀ꦥꦶꦫꦤ꧀ꦠꦺꦴꦱ꧀ꦏꦺꦩꦮꦺꦴꦤ꧀꧈ꦠꦶꦪꦁꦱꦤꦺꦱ꧀ꦲꦶꦁꦏꦁꦩꦿꦒꦢꦶ꧉

꧋ꦮꦺꦴꦤ꧀ꦠꦼꦤ꧀ꦏꦧꦂꦧꦶꦭꦶꦃꦥꦫꦩꦶꦭꦶꦠꦺꦂꦧꦠꦭꦾꦸꦤ꧀꧇꧒꧑꧇ꦲꦶꦁꦔꦪꦺꦴꦒꦾꦏꦂꦠ꧈ꦲꦶꦁꦏꦁꦱꦩꦶꦩꦶꦫꦸꦢꦮꦺꦴꦤ꧀ꦠꦼꦤ꧀ꦱꦸꦫꦝꦝꦸꦥꦿꦶꦧꦸꦩꦶꦕꦕꦃꦲꦶꦥꦸꦤ꧀35꧈ꦲꦶꦁꦏꦁ 17 ꦱꦩ꧀ꦥꦸꦤ꧀ꦱꦩꦶꦭꦥꦸꦂꦝꦠꦼꦁꦩꦓꦼꦭꦁ꧈ꦱꦩꦁꦏꦺꦱꦮꦼꦒ꧀ꦢꦶꦥꦸꦤ꧀ꦲꦸꦫꦸꦱ꧀ꦩꦼꦁꦒꦃꦱꦧꦧ꧀ꦱꦧꦧ꧀ꦧꦶꦥꦸꦤ꧀꧉

꧋ꦧꦺꦚ꧀ꦗꦶꦁꦠꦁꦒꦭ꧀ 3 ꦗꦸꦭꦶꦔꦗꦼꦁꦥꦸꦤꦶꦏ꧈ꦧꦲꦶꦠꦏꦥꦭ꧀ Kambangan ꦧꦝꦺꦝꦠꦼꦁꦲꦶꦁꦠꦤꦃꦗꦮꦶꦲꦩ꧀ꦧꦼꦏ꧀ꦠꦠꦶꦠꦶꦪꦁꦮꦁꦱꦸꦭ꧀ꦱꦏꦶꦁꦩꦶꦁꦒꦃꦲꦗꦶꦏꦶꦫꦁꦭꦁꦏꦸꦁꦠꦶꦪꦁ 1500꧉ꦥꦩ꧀ꦧꦼꦏ꧀ꦠꦤꦶꦥꦸꦤ꧀ꦥꦫꦲꦗꦶꦮꦲꦸꦢꦶꦥꦸꦤ꧀ꦥꦿꦤꦠꦱꦲꦺ꧈ꦱꦸꦥꦢꦺꦴꦱ꧀ꦱꦱꦒꦼꦢ꧀ꦱꦒꦼꦢ꧀ꦧꦺꦚ꧀ꦗꦶꦁꦠꦁꦒꦭ꧀ 15 ꦄꦒꦸꦱ꧀ꦠꦸꦱ꧀ꦲꦶꦁꦔꦗꦼꦁꦥꦸꦤꦶꦏꦱꦒꦼꦢꦱꦩ꧀ꦥꦸꦤ꧀ꦫꦩ꧀ꦥꦸꦁꦧꦧꦂꦥꦶꦱꦤ꧀꧉

꧋ꦱꦼꦫꦠ꧀ꦏꦧꦂ A.I.D. ꦩꦶꦉꦁꦥꦮꦂꦠꦺꦴꦱ꧀ꦧꦶꦭꦶꦃꦱꦩ꧀ꦥꦺꦪꦤ꧀ꦢꦊꦩ꧀ꦲꦶꦁꦏꦁꦯꦶꦤꦸꦲꦸꦤ꧀ꦲꦶꦁꦯꦸꦫꦏꦂꦠꦱꦲꦥꦿꦩꦺꦱ꧀ꦮꦫꦶꦢꦊꦩ꧀ꦒꦸꦱ꧀ꦠꦶꦏꦁꦗꦼꦁꦫꦠꦸꦲꦺꦩꦱ꧀꧈ꦧꦺꦚ꧀ꦗꦶꦁꦠꦁꦒꦭ꧀ 2 ꦗꦸꦭꦶꦔꦗꦼꦁꦥꦸꦤꦶꦏ꧈ꦧꦝꦺꦩꦿꦠꦩꦸꦝꦝꦠꦼꦁꦥꦢꦸꦏꦠꦸꦮꦤ꧀ꦫꦺꦱꦶꦝꦺꦤ꧀ꦲꦶꦁꦨꦚꦸꦩꦱ꧀꧉ꦱꦩ꧀ꦥꦺꦪꦤ꧀ꦢꦊꦩ꧀ꦱꦲꦥꦿꦩꦺꦱ꧀ꦮꦫꦶꦢꦊꦩ꧀ꦮꦲꦸꦧꦝꦺꦲꦚꦫꦺꦮꦺꦴꦤ꧀ꦠꦼꦤ꧀ꦲꦶꦁꦦꦸꦂꦮꦏꦼꦂꦠ꧉ꦮꦺꦴꦤ꧀ꦠꦼꦤ꧀ꦲꦶꦁꦔꦿꦶꦏꦠꦩꦸꦲꦒꦸꦁꦮꦲꦸꦧꦝꦺꦏꦲꦠꦸꦫꦤ꧀ꦲꦩꦿꦶꦏ꧀ꦱꦤ꧀ꦤꦶꦭꦸꦱ꧀ꦩꦺꦤ꧀ꦥꦉꦢꦺꦤ꧀ꦲꦺꦁꦒꦭ꧀ꦲꦶꦁꦨꦠꦸꦫꦢꦺꦤ꧀꧉

꧋Aneta ꦩꦶꦉꦁꦥꦮꦂꦠꦺꦴꦱ꧀ꦱꦏꦶꦁ ꦦꦏꦭꦺꦴꦔꦤ꧀꧈ꦧꦶꦭꦶꦃꦥꦢꦸꦏꦠꦸꦮꦤ꧀ꦫꦺꦱꦶꦝꦺꦤ꧀ Th. A. Meister ꦧꦺꦚ꧀ꦗꦶꦁꦠꦁꦒꦭ꧀ꦏꦥꦶꦁ 5 ꦟꦺꦴꦥꦺꦩ꧀ꦧꦼꦂꦲꦶꦁꦔꦗꦼꦁꦥꦸꦤꦶꦏ꧈ꦧꦝꦺꦚꦸꦮꦸꦤ꧀ꦏꦺꦤ꧀ꦢꦼꦭ꧀ꦱꦏꦶꦁꦏꦊꦁꦒꦃꦲꦤ꧀ꦤꦶꦥꦸꦤ꧀꧉

꧋ꦱꦼꦫꦠ꧀ꦏꦧꦂ A.I.D. ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦠꦶꦠꦶꦪꦁꦧꦺꦴꦁꦱꦡꦶꦪꦺꦴꦁꦲ꧀ꦮꦲꦶꦁꦏꦁꦱꦩꦶꦚꦩ꧀ꦧꦸꦠ꧀ꦢꦩꦼꦭ꧀ꦮꦺꦴꦤ꧀ꦠꦼꦤ꧀ꦲꦶꦁꦥꦸꦭꦺꦴꦱꦕꦼꦭꦏ꧀ꦏꦶꦥꦸꦤ꧀ꦫꦶꦪꦺꦴꦱꦩꦶꦲꦢꦩꦼꦭ꧀ꦒꦺꦒꦺꦂꦫꦤ꧀꧈ꦲꦶꦁꦒꦶꦃꦥꦸꦤꦶꦏꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦠꦶꦠꦶꦪꦁꦮꦲꦸꦲꦢꦩꦼꦭ꧀ꦱꦼꦚ꧀ꦗꦠꦥꦶꦪꦩ꧀ꦧꦏ꧀꧉ꦏꦭꦠꦸꦮꦤ꧀ꦏꦺꦴꦤ꧀ꦠꦿꦺꦴꦭꦶꦂꦏꦝꦺꦫꦺꦏ꧀ꦏꦏꦼꦤ꧀ꦢꦺꦤꦶꦁꦲꦒꦺꦤ꧀ꦥꦸꦭꦶꦱꦶꦱꦏꦮꦤ꧀꧈ꦢꦶꦥꦸꦤ꧀ꦲꦚ꧀ꦕꦩ꧀ꦢꦺꦤꦶꦁꦥꦫꦉꦉꦱꦃꦮꦲꦸ꧉ꦱꦉꦁꦥꦸꦭꦶꦱꦶꦲꦔꦸꦔꦼꦭ꧀ꦭꦏꦼꦤ꧀ꦱꦚ꧀ꦗꦠꦤꦶꦥꦸꦤ꧀ꦧꦼꦝꦶꦭ꧀꧈ꦭꦗꦼꦁꦱꦩꦶꦩꦸꦤ꧀ꦢꦸꦂ꧉

꧋ꦠꦺꦴꦠꦼꦤ꧀ꦮꦠꦮꦶꦱ꧀ꦢꦔꦸꦩꦭꦶꦃꦥꦫꦩꦶꦭꦶꦠꦺꦂꦱꦩꦶꦝꦠꦼꦁ꧈ꦮꦺꦴꦤ꧀ꦠꦼꦤ꧀ꦧꦺꦴꦁꦱꦡꦶꦪꦺꦴꦁꦲ꧀ꦮ 90 ꦱꦩꦶꦏꦕꦼꦥꦼꦁ꧈ꦲꦶꦁꦏꦁ 8 ꦲꦶꦁꦒꦶꦃꦥꦸꦤꦶꦏꦱꦩꦶꦥꦔꦗꦼꦁꦔꦶꦥꦸꦤ꧀ꦏꦠꦲꦤ꧀ꦱꦲꦧꦝꦺꦏꦏꦶꦤ꧀ꦠꦸꦤ꧀ꦤꦏꦼꦤ꧀ꦝ

